ԱՄՓՈՓԱԹԵՐԹ

«ՀԱՇՎԱՐԿԱՅԻՆ ՓԱՍՏԱԹՂԹԵՐԻ ԷԼԵԿՏՐՈՆԱՅԻՆ ԵՂԱՆԱԿՈՎ ԴՈՒՐՍ ԳՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	Հայաստանի Հանրապետության ֆինանսների նախարարություն,

08.10.2013թ. N4/6.2-5/14976-13
	1. Հաշվի առնելով նախագծի վերնագիրը` առաջարկվում ենք նախագծով հաս​տատ​վող կարգից հանել էլեկտրոնային եղա​նա​կով դուրս գրված հաշվարկային փաստաթղթերի անվա​վեր և չեղյալ ճանաչման հետ կապ​​ված հարա​բերու​​թյունները կարգավորող կետերը և դրանք ներառել Հայաստանի Հան​րա​​պե​տության կառավարության 2010 թվականի նոյեմ​բերի 11-ի թիվ 1504-Ն որոշման 1-ին կետի 4-րդ ենթակետով հաստատված թիվ 4 հավել​վա​ծում, կամ վերանայել նախագծի վերնագիրը:


	Չի ընդունվել

Հայաստանի Հան​րա​​պե​տության կառավարության 2010 թվականի նոյեմ​բերի 11-ի թիվ 1504-Ն որոշումը վերաբերվում է հարկային հաշիվներին և ընդունվել է «Ավելացված արժեքի հարկի մասին» ՀՀ օրենքին համապատասխան: Մշակված նախագիծը, սակայն, վերաբերվում է «Հարկերի մասին» ՀՀ օրենքին: Հետևաբար՝  հարկային հաշիվ չհանդիսացող փաստաթղթերի անվավեր ճանաչման հետ կապված հարաբերությունները կարգավորումը հարկային հաշիվներին վերաբերվող իրավական ակտի դրույթներով նպատակահարմար չէ: Նախագծի վերնագիրը ևս վերանայումը նպատակահարմար չէ, քանի որ նախագծով միայն հաշվարկային փաստաթղթի անվավեր ճանաչման երկու առանձնահատկություն է սահմանվում

	Նախագծում փոփոխություններ չեն կատարվել

	
	
	2. Նախագծով հաստատվող կարգի Ձև 1-ով և Ձև 2-ով հաս​տատ​վող հաշվարկային փաս​տատթղթերի ձևերում ավելացված արժեքի հարկի դրույքա​չափի և ավելաց​ված արժեքի հարկի գումարի վերաբերյալ տեղեկություններ ներա​ռելու պահանջը պարզ չէ` հաշվի առնելով այն հանգամանքը, որ այդ տվյալները պար​տա​դիր են միայն ավելացված արժեքի հարկ վճարող համարվող հարկ վճարողների կողմից իրա​​կանացված` ավելացված արժեքի հարկով հարկվող գործարքների մասով դուրս գրվող հար​​​​կային հաշիվների համար:


	Ընդունվել է  
	Ձևերից հանվել են ԱԱՀ-ի գումարին և դրույքաչափերին վերաբերվող սյունակները

	
	
	Միաժամանակ, վերոնշյալ կարգի 1-ին կետի 2-րդ պարբերության համաձայն, նախա​գծով հաստատվող կարգի Ձև 1-ով ներկայացված` հաշիվ ապրանքագրի ձևի 21-րդ տողով նախա​տեսված` մատա​կա​րարվող արտադրանքների, ապրանքների քանակի և վճար​​​ման ենթակա գումարի հաշ​վար​կում պետք է լրացված լինի առնվազն մեկ տող: Այդ կապակ​ցու​թյամբ առաջարկում ենք հստա​կեցնել, որ նշյալ տողը համարվում է լրացված, եթե լրացվել են 2-րդ, 3-րդ, 4-րդ, 5-րդ և 6-րդ սյունակների վավերապայմանները:
	Ընդունվել է  
	Ձևերի փոփոխման հետ կապված հստակեցման անհրաժեշտություն այլևս չկա

	
	
	Նույն նկատառումներով պայմանավորված` անհրաժեշտ է համապատասխան փոփո​խու​​​թյուն կատարել նաև հաշիվ ապրանքագրի ձևերի լրացման կարգի 2-րդ կետի 2-ր պար​բե​րու​թյան մեջ:


	Ընդունվել է  
	Ձևում կատարվել են փոփոխություններ

	
	
	3. Առաջարկում ենք փոխել նախագծով հաստատվող կարգին կից ներկայացված` «Հաշիվ ապրանքագրի ձևերի լրացման կարգի» վերնագիրը` հաշվի առնելով այն հանգա​մանքը, որ դրանում ներկայացված են նաև տեղափոխման փաստաթղթի լրացման վերա​բեր​յալ տեղեկություններ:

	Ընդունվել է  
	Կատարվել է համապատասխան փոփոխություն

	
	
	Բացի այդ, հաշվի առնելով այն հանգամանքը, որ հաշվարկային փաստաթղթերում նախա​​​​տեսված առանձին տեղեկությունների լրացման հետ կապված հարկ վճարողները կարող են ունենալ որոշակի դժվարություններ (օրինակ` պարզ չէ, թե ինչպես պետք է լրացվեն հաշվարկային փաստաթղթերի «Մատակարարման (առաքման) եղանակը» և «Տեղա​​​​​​փոխ​​​ման եղանակը» տողերը)` առաջարկում ենք հաշվարկային փաստաթղթերի ձևերի լրաց​ման կարգում ներառել նաև դրանց առանձին տողերի լրացման բացատրու​​թյուն​ներ:

	Ընդունվել է  
	Կատարվել է համապատասխան լրացում

	2.
	Հայաստանի Հանրապետության էկոնոմիկայի նախարարություն,

09.10.2013թ. N 01/10.1.3/5980-13 


	· Հաշվի առնելով գործարար համայնքից ստացված բազմաթիվ դժգոհություններն առ այն, որ վերջիններիս կողմից հարկային հաշիվների դուրս գրման ընթացքում հաճախ առաջացող տեխնիկական խնդիրները շտկելու նպատակով հարկային հաշիվը չեղյալ համարելու համար սահմանված 1 ժամը բավարար չէ` առաջարկում ենք էլեկտրոնային եղանակով դուրս գրված ուղեկցող հաշվարկային փաստաթղթերը չեղյալ համարելու համար սահմանել 8 ժամ (1 աշխատանքային օր):
· Հաշվի առնելով ՀՀ ԿԱ ՊԵԿ մտահոգությունն առ այն, որ հաշվարկային փաստաթղթերը չեղյալ համարելու համար 8 ժամվա սահմանումը կարող է չարաշահումների տեղիք տալ` առաջարկում ենք հարկ վճարողի ռիսկայնությունը որոշող չափանիշներում ավելացնել նաև հաշվարկային փաստաթղթերը չեղյալ ճանաչելու ռիսկայնության չափորոշիչ, համաձայն որի` այն տնտեսվարող սուբյեկտները, որոնք հարկային հաշիվները չեղյալ կճանաչեն որոշակի ժամանակահատվածում որոշակի քանակությունից ավել տվյալ չափորոշիչով կհայտնվեն բարձր ռիսկայնության խմբում:
	Չի ընդունվել:

Մեկ ժամը բավարար ժամկետ է թույլ տրված սխալը հայտնաբերելու և հաշվարկային փաստաթուղթը չեղյալ համարելու համար: Ինչ վերաբերվում է ռիսկայնության չափանիշներում ներառելու հարցին, ապա ռիսկայնության չափանիշների թիվը մեծ է, ինչի պայմաններում մեկ չափանիշով հարկ վճարողը կարող է չներառվել ռիսկայինների ցանկում և խուսափել ստուգումից: Չեղյալ համարելու կարճ ժամկետը կանխարգելում է չարաշահումները 
	Նախագծում փոփոխություն չի կատարվել

	3.
	Հայաստանի Հանրապետության արդարադատության նախարարություն

28.10.2013թ. N 01/6361-13 


	2. Նախագիծը չի համապատասխանում ավելի բարձր իրավաբանական ուժ ունեցող իրավական ակտի դրույթներին:Այսպես՝ հավելվածի ձև թիվ 1-ում «բնակության հասցեն» բառերն անհրաժեշտ է փոխարինել «բնակության վայրը» բառերով` նկատի ունենալով Հայաստանի Հանրապետության քաղաքացիական օրենսգրքի պահանջները:
	Ընդունվել է
	Նախագծում կատարվել է փոփոխություն

	
	
	   6. Օրենսդրական տեխնիկայի կանոնները մասամբ պահպանված չեն: Այսպես՝


	
	

	
	
	1) նախագծի նախաբանում «հոդվածի» բառից հետո անհրաժեշտ է լրացնել «2-րդ կետին» բառերը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:
	Ընդունվել է
	Նախագծում կատարվել է փոփոխություն

	
	
	2) նախագծի և նախագծի 1-ին կետով հաստատվող հավելվածի կարգի (այսուհետ` կարգ) վերնագրերն անհրաժեշտ է խմբագրել` համապատասխանեցնելով «Հարկերի մասին» ՀՀ օրենքի 15.1. հոդվածի 2-րդ կետին և որոշման նախագծի 1-ին կետին:
	Ընդունվել է
	Նախագծում կատարվել է փոփոխություն

	
	
	3) կարգի 1-ին կետում «կանոնակարգվում» բառն անհրաժեշտ է փոխարինել «կարգավորվում» բառով, իսկ «հարցերը» բառը` «հարաբերությունները» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջները:
	Ընդունվել է
	Նախագծում կատարվել է փոփոխություն

	
	
	4) կարգի 2-րդ կետում անհրաժեշտ է նշել ՀՀ կառավարության որոշման կրճատ անվանումը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:
	Ընդունվել է  
	Նախագծում կատարվել է փոփոխություն

